
komunikazioak eta gestio-meto-
do aurreratuen garapena dira
ikergai nagusiak.
Alemanian “Etorkizuneko itsa-
suntzia” (Schiff der Zukunft) dei-
turiko proiektua 1980. urtean

hasi ziren garatzen. Ikergai nagu-
sia itsasuntzien diseinu eta ekipa-
mendua zen eta horretarako 70
azpiproiektu, gutxi gora-behera,
diseinatu ziren. Horietan, kros-
koaren diseinua, makineria, kar-
ga-garraioa, segurtasuna, nabiga-
zioa eta giza ingurunea izan ziren
landutako gaiak. Aldi berean,
makineriaren akatsak detektatze-

EGGetan Itsas Administra-
zioak, teknologia berriek
itsasuntziaren segurtasune-
an eta tripularien antola-

kuntzan duten eragina aztertzen
du. Horregatik, satelite bidezko

E t o r k i z u n e k o
itsasuntziak
Joxerra Aizpurua*

E

Antenen bidez sateliteekin edo
lehorreko zentruekin konekta
daitezke.

Itsasuntziak eraikitzen dituzten Herri guztiak,
teknologia berriek eta informatizazioak beren

ihardueran izan dezakeen eraginean oso
interesaturik daude. Ikerketa-estrategiak

herrialdez herrialde aldatzen dira eta diseinuan,
eraikuntzan, ekipamenduetan, garraio-beharretan

edo itsasuntzien funtzionamenduan duten
interesaren araberakoak izaten dira.

ko eta mantenua optimizatzeko
diagnosi-sistema informatizatua
sortu nahi izan zen.
Japoniarrak 1983. urtean “Itsa-
suntzi adimenduna” garatzen
hasi ziren. Proiektuan, Garraio
Ministeritzarekin batera, indus-
triak eta unibertsitateak parte
hartu zuten. Itsasuntzi adimen-
dunen eraikuntzan robot indus-
trialak erabili dira eta, batez ere,
propultsiorako makineria hobe-
tzea izan da helbururik garran-
tzitsuenetakoa. Gaur egun, 1.000
funtzionamendu-orduko matxu-
ra bat gertatzea onargarria bada
ere, zenbaki hori 20.000 fun-
tzionamendu-orduraino eraman
nahi da. Hori lortu ondoren,
itsasuntziaren funtzionamendu,
automatizazio aurreratu eta
eskulana murriztearekin batera,
matxuretarako diagnosi-sistema,
nabigazio automatikoa eta por-
tuetan itsasuntziak sartzea eta
irtetea automatizatzeko siste-
mak aztertu behar dira.
Norvegian nabigaziorako bi
garapen-programa landu ziren

laurogeigarrenako hamarkadan:
“Etorkizuneko itsasuntzien fun-
tzionamendua” eta “Itsas funtzio-
namendu eraginkorra”. Bi
proiektu hauen helburua itsas in-
dustria norvegiarra kalitatezkoa
eta lehiakorra izaten segitzea
zen. Ordenadore bidezko auto-
matizazio aurreratua eta satelite
bidezko gidaritza zituzten pro-
bazko zenbait itsasuntzi arrakas-
taz itsasoratu zen.

Nazioarteko merkatuaren joerak
eta herrialde industrializatuetako
soldata handiak ordaindu behar
izateak teknologia aurreratuko
itsasuntziak sortzea eragingo
dute. Material garestiagoak erabi-
liko dira funtzionamendu-eragin-
kortasuna hobetzeko eta man-
tenu-kostuak txikiagotzeko. Ho-
rrela, itsasuntzi espezializatuak
arrunt bihurtuko dira.
Itsasuntzi erraldoietan erregai-
-kontsumoa % 50 jaistea posible
izango da, kontsumo txikiko
motoreak merkatuan onartzen
direnean. Segurtasun eta inguru-
giro-babeserako sortu diren
nazioarteko arau berriak itsasun-
tzien diseinu eta ekipamenduan
kontutan hartu beharko dira.
Maniobretan, amarrean eta man-
tenuan eskulana murrizteko
automatizazio aurreratuko ekipa-
mendu eta mekanismoak erabili-

Diseinu berrien bidez
nabigazioa ekonomikoago

bihurtuko da.

Elektronikak ezinbesteko
laguntza eskainiko die
komunikazio-sistemei.

kapital-kostua

ohizko diseinua

erregaiaren kostua

funtzionamendu-kostua

erregaia aurrezteko diseinu
modernoa

komunikazio-satelitea

lehorreko estazioa

armadorearen bulegoa administrazioa zamaren kontrolgunea

makinen kontrolgunea

nabigazioa

komunikazioa

% 45

% 22

% 33

% 22

% 15

% 63

E T O R K I Z U N E K O    I T S A S U N T Z I A K

Zeruetako sateliteak izango dira
etorkizuneko itsasuntzien gidariak.

ko dira. Ordenadoreek zeregin
garrantzitsua izango dute funtzio-
namenduaren kontrolean eta
segurtasunaren kontrolean. Tri-
pulariek prestaketa zabalagoa
izan beharko dute, eta tripulazioa
pertsona gutxiagoz osaturik
egongo direnez, laneko era alda-
tu egin beharko dute. Komu-
nikazioetako teknologia berriak
mundu osoko itsas flotak berega-
natzea espero da. Itsas sateliteen
bidez, itsasuntzi eta lehorraren
artean komunikazio eraginkorra-
goa izango denez, egin beharreko
zenbait eragiketa errazago buru-
tuko da.
Etorkizun hurbileko itsasuntziak
lantegi flotagarri automatizatu gisa
diseinatu eta eraikiko dira. Orde-
nadore-kopuru txikia izango dute,
bakoitzak funtzio espezifiko bat

izango duelarik, hala nola makinen
ikuskapena, kalkulu administrati-
boak, nabigazioa, komunikazioa,
etab. Ordenadore hauek elkarre-
kin sarea osatuz egongo dira eta
lehorreko ordenadoreekin sateli-
te bidez konektatuko dira. Sis-
tema berri hauen bidez ibilbiderik
onena eta abiadurarik egokiena
aurkituko dira. Propultsio-be-
harrak eta makinen egoera hobe-
to kontrolatuko dira. Lapen eta
algen eraginez kroskoan gerta dai-
tezkeen irregulartasunak ere kon-
trolatuko dira.
Itsas industriarentzako sateliteak,
hots, Marecs A eta B2 eta Inmar-
set 2, Europan Itsas Sateliteen
Nazioarteko Erakundeak (Inmar-
sat) garatu ditu. Erakunde hori
lukro-asmorik gabekoa da eta
itsasoan interesak dituzten zen-
bait naziok parte hartzen du.
Itsas bulegoak gero eta datu
gehiago eta gainera nazioarteko
merkatuan erabiltzen dituztenez,
bitarteko elektronikoen garran-
tzia areagotu egin da. Itsasun-

tziaren gidaritzaren eta lehorre-
ko bulegoen arteko komunika-
zioak ere hazkunde nabaria due-
nez, bitarteko telematikoak gero
eta normalago bihurtzen ari dira.
Esandakoaren ondorioz, itsas
industrian aldi berean hiru gerta-
era nabari daitezke. Batetik,
ohizko gestioa duten itsasuntzien
kopurua jaisten ari da. Bestetik,
gestio aurreratua duten itsasun-
tzien kopurua, nahiz eta itsasun-
tzi hauek urte batzuk izan, gero
eta handiagoa da, eta azkenik,
teknologia sofistikatuzko itsasun-
tzien eraikuntza hazten ari da.
Laburbilduz, ia XXI. mendearen
hasieran gaudenean, eraikuntza-
-prozesuen robotizazioa, propul-
tsioan, makinerian eta kontrole-
an teknologia aurreratuak erabil-
tzea eta sateliteen gidaritza izan-
go dira itsasuntzigintzaren zutabe
nagusiak.

